
 

 
 
 
 
 

 

 

 
Mae Canolfan y Dechnoleg Amgen yn ganolfan addysg amgylcheddol, ymchwil ac ymwelwyr sy’n 
arddangos atebion ymarferol ar gyfer cynaliadwyedd. Mae’r ganolfan yn cwmpasu pob agwedd o 
fyw yn wyrdd: adeiladu amgylcheddol, ynni adnewyddadwy, rheoli coedwigoedd, effeithiolrwydd 
ynni a thyfu organig. Mae gan CyDA ganolfan ymwelwyr unigryw sy’n croesawu degau o filoedd o 
ymwelwyr pob blwyddyn ac Ysgol Raddedigion sy’n cynnig graddau Ôl-raddedig mewn 
cynaliadwyedd ac addasu, pensaernïaeth amgylcheddol, bwyd cynaliadwy ac adnoddau naturiol ac 
ynni adnewyddadwy.  Mae’r sefydliad hefyd yn cynnig cyrsiau byr, ymweliadau addysgiadol a 
gwasanaeth ymgynghori, yn hurio man cyfarfod ac yn cynnal ymchwil i ffyrdd o leihau ôl troed 
amgylcheddol Prydain drwy’r prosiect blaenllaw, Prydain Di-garbon. 
 
Mae CyDA, a fu’n dathlu ei phen-blwydd yn 40 oed yn 2014, yn elusen genedlaethol wedi’i lleoli yng 
Nghanolbarth Cymru sydd wedi ymrwymo i ymchwilio a rhannu atebion cadarnhaol i newid 
amgylcheddol.  Mae’r swydd hon wedi ei lleoli yn CyDA, a leolir ar safle hawddgar hen chwarel 
Llwyngwern, sydd o fewn cyrraedd hawdd i dref Machynlleth, Parc Cenedlaethol Eryri a Bae 
Ceredigion. Mae’r safle hefyd o fewn gwarchodfa Biosffer Dyfi UNESCO, sef ardal sy’n enwog am ei 
harddwch naturiol, bioamrywiaeth a chynaliadwyedd gweithredol a’i busnesau a chymunedau 
technoleg adnewyddadwy. 
  
Nod tîm arlwyo/lletygarwch CyDA yw darparu gwasanaeth o’r radd flaenaf ar gyfer ei holl 
gwsmeriaid, sy’n cynnwys ymwelwyr dydd, grwpiau ysgol, myfyrwyr, pobl ar gyrsiau, gwesteion 
Gwely a Brecwast a mynychwyr cynadleddau a digwyddiadau. Mae caffi CyDA yn un o’r prif allfeydd 
bwyd llysieuol a chynaliadwy yng Nghymru, ac yn cynnig y gorau o ran bwyd carbon isel, maethlon a 
blasus.  Ymhlith y mannau gweithredu cyfredol mae’r prif gaffi yn ogystal â’r bar a’r bwyty yn adeilad 
Sefydliad Addysg Cynaliadwyedd Cymru (WISE).  

DISGRIFIAD  



 
Gan weithio fel rhan o’r tîm arlwyo/lletygarwch, rôl y cynorthwyydd yw darparu gwasanaeth blaen y 
tŷ i gwsmeriaid y caffi/bar a gwesteion CyDA yn ogystal â helpu i ddarparu a chynnal safon uchel o 
wasanaeth cwsmer, glendid a chyflwyniad. 
 

 
• Gweithio gyda’r tîm Arlwyo a Lletygarwch, gweini ar gwsmeriaid yn y caffi a’r bar, defnyddio’r til, 

cyfrif yr arian, glanhau’r mannau hyn ac ailstocio fel y bo angen.   
• Gweithio gyda’r tîm Lletygarwch, gan sicrhau bod lefel rhagorol o gyflwyniad a glendid yn cael ei 

chynnal mewn mannau cyhoeddus cyffredinol ac yn y llety  
• Cynorthwyo gyda digwyddiadau 
• Cydymffurfio â gweithdrefnau Iechyd a Diogelwch CyDA   
• Cyflawni unrhyw ddyletswyddau eraill sy’n ofynnol gan y Rheolwr Arlwyo a’r Rheolwr 

Lletygarwch. 
 

Y PERSON – CYNORTHWYYDD ARLWYO/LLETYGARWCH 
Disgrifiad Hanfodol Dymunol Dull Mesur 
Addysg a chymwysterau 

• Safon dda o addysg gyffredinol 

Ffurflen gais 

Gwybodaeth a Phrofiad 
• Profiad o ddarparu gwasanaeth 

cwsmeriaid  
 

• Profiad o waith arlwyo/lletygarwch 
 

• Profiad o weithio mewn tîm 
 

• Profiad o drafod arian 
 

• Profiad o reoli stoc 
 

• Profiad o ethos llysieuol/cynaliadwyedd 

Ffurflen gais a 
chyfweliad 

Gallu a Sgiliau 
• Sgiliau rhyngbersonol da 
 
• Sgiliau cyfathrebu da 

 
• Safon dda o rifedd a llythrennedd 

 
• Y gallu i gyfathrebu yn y Gymraeg – ar lafar 

ac yn ysgrifenedig 
 

• Sgiliau TG ardderchog 

Ffurflen gais, 
cyfweliad a geirdaon 

Nodweddion Personol  
• Arddangos parch tuag at ystod amrywiol o 

bobl   

Ffurflen gais a 
chyfweliad 

PRIF BWRPAS A CHYFRIFOLDEBAU’R SWYDD 



 
• Gallu gweithio heb oruchwyliaeth  a 

threfnu eich gwaith eich hun 

Amgylchiadau 
• Gallu a pharodrwydd i weithio’n hyblyg 
• Empathi tuag at ethos a gwerthoedd 

craidd CyDA 
• Dealltwriaeth dda am faterion 

amgylcheddol 

Ffurflen gais a 
chyfweliad 

 
Bydd o fantais i chi os gallwch ddweud yn eglur yn eich cais sut yr ydych yn cwrdd â’r meini prawf a 
nodir ar gyfer y swydd.  Fe’ch anogir i roi enghreifftiau perthnasol a phenodol. 


